
1. Կարգավորման ենթակա խնդրի սահմանումը.
Իրավական ակտի ընդունումը պայմանավորված է 2022 թվականի նոյեմբերի 17-ի Հայաստանի Հանրապետության կառավարության 2003 թվականի փետրվարի 6-ի N 138-Ն որոշման մեջ փոփոխություններ և լրացումներ կատարելու մասին Հայաստանի Հանրապետության կառավարության N 1750-Ն որոշման ընդունմամբ։ 

2. Ընթացիկ իրավիճակը և խնդիրները.
[bookmark: _Hlk120884599] Գյուղատնտեսական ոլորտում ծրագրերի մոնիթորինգի և տեղազննության գործառույթները մինչև ՀՀ կառավարության 2022 թվականի նոյեմբերի 17-ի 1750-Ն որոշման ընդունումը՝ իրականացվել են Հայաստանի Հանրապետության էկոնոմիկայի նախարարության կառուցվածքային (մարզային) ստորաբաժանումների կողմից ( մոտ 56 աշխատակից), որոնք ապահովված են եղել գործունեության համար անհրաժեշտ տարածքով, համակարգչային տեխնիկայով, գրասենյակային գույքով և տրանսպորտային միջոցներով։
Ներկայումս՝ վերոհիշյալ գործառույթները փոխանցվել են «Գյուղատնտեսական ծառայությունների կենտրոն» պետական ոչ առևտրային կազմակերպությանը, որը փոփոխություն է կատարել իր հաստիքացուցակում, ստեղծելով նոր ստորաբաժանում 15 աշխատակցիներով, որոնցից 12-ը աշխատում են ՀՀ մարզերում։ 
Կազմակերպությունը՝ պետական ծրագրերի շրջանակներում ՀՀ բոլոր մարզերից ստացված հայտերի քանակի ավելացմամբ, ինչպեա նաև գրասենյակային գույքի, համակարգչային տեխնիկայի, տրանսպորտային միջոցների և գործունեության իրականացման համար անհրաժեշտ տարածքների բացակայությամբ պայմանավորված՝ հնարավորություն չունի կազմակերպել մարզային աշխատակիցների բնականոն աշխատանքը։ 

3. Կարգավորման նպատակը և բնույթը. 
Իրավական ակտի ընդունմամբ ակնկալվում է հետ վերցնել Հայաստանի Հանրապետության էկոնոմիկայի նախարարության հաշվեկշռում հաշվառված գրասենյակային գույքը, համակարգչային տեխնիկան, թվով 11 ավտոմեքենաները և անհատույց օգտագործման իրավունքով ամրացնել Կազմակերպությանը՝ աշխատանքների բնականոն ընթացքն ապահովելու և իր վրա դրված պարտականությունները լիարժեք կատարելու նպատակով։
 
4. Նախագծի մշակման գործընթացում ներգրավված ինստիտուտները.
	Նախագիծը մշակվել է ՀՀ էկոնոմիկայի նախարարության կողմից:
	
5. Ակնկալվող արդյունքը.
Իրավական ակտի ընդունմամբ ակնկալվում է ապահովել մարզային աշխատակիցների մոնիթորինգի և տեղազննության գործառույթների իրականացման բնականոն աշխատանքը։ 
6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
Սույն նախագիծը անուղղակիորեն բխում է Կառավարության 2021-2026 թվականների ծրագրի 2․4-րդ կետից:






